
1



2

ҚАЗАҚСТАН РЕСПУБЛИКАСЫ ОҚУ-АҒАРТУ МИНИСТРЛІГІ 
«ӨРКЕН» БАЛАЛАРДЫҢ ӘЛ-АУҚАТЫН АРТТЫРУ ҰЛТТЫҚ 

ҒЫЛЫМИ-ПРАКТИКАЛЫҚ ИНСТИТУТЫ КеАҚ

ЕРЕКШЕ НАЗАРДЫ КАЖЕТ ЕТЕТІН БАЛАЛАРДЫ, 
СОНЫҢ ІШІНДЕ ҚЫЛМЫСТЫҚ IC ЖҮРГІЗУ 

АЯСЫНДА СҮЙЕМЕЛДЕУ БОЙЫНША КЕЙС-
МЕНЕДЖЕР ФУНКЦИЯЛАРЫН ІСКЕ АСЫРУҒА 

АРНАЛҒАН ӘДІСТЕМЕЛІК ҰСЫНЫМДАР

Алматы  2026



3

«Өркен» балалардың әл-ауқатын арттыру ұлттық ғылы-
ми-практикалық институты» КеАҚ-ның ғылыми-әдістемелік 
кеңесі ұсынған (2026 жыл 14 сәуір №4 хаттама)

Ерекше назарды кажет ететін балаларды, соның ішінде қыл-
мыстық ic жүргізу аясында сүйемелдеу бойынша кейс-менед-
жер функцияларын іске асыруға арналған әдістемелік ұсы-
нымдар. – «Өркен» БӘАҰҒПИ» КеАҚ, Алматы, 2026. –  88 б.

Әдістемелік ұсынымдарда ерекше назар аударуды қажет 
ететін балаларды, соның ішінде олардың қылмыстық проце-
ске қатысу жағдайларын сүйемелдеу бойынша кейс-менеджер 
функцияларын іске асыру тәртібі ашып көрсетілген. 

Әдістемелік құралда балаларды сүйемелдеудің норма-
тивтік-құқықтық негіздері, кейс-менеджмент жұмысын ұйымда-
стыру қағидаттары, кейс-менеджер жұмысының алгоритмі 
– жағдайды анықтау, тәуекелдерді бағалаудан бастап, сүйемел-
деуді аяқтауға дейінгі кезеңдер жан-жақты ашып көрсетілген. 
Ведомствоаралық өзара іс-қимылға, мамандар қызметін үй-
лестіруге, жеке оңалту жоспарын әзірлеуге, баланы әкімшілік 
және қылмыстық рәсімдер шеңберінде сүйемелдеуге, сон-
дай-ақ құжат жүргізу мәселелеріне ерекше назар аударылған.

Әдістемелік құрал балалардың құқықтарын қорғау жүйесін-
дегі  мамандарға арналған.

I.	 Кіріспе
Елімізде балалардың құқықтарын қорғау үшін маңызды 

заңдар мен бағдарламалар қабылданып жатыр. Мемлекет бала-
лардың құқықтары мен әл-ауқатын қорғауды басым бағыт ретін-
де айқындайды. «Қазақстан балалары» 2026–2030 жылдарға ар-
налған тұжырымдама деректеріне сәйкес, елде шамамен 6,9 
млн бала бар, бұл жалпы халық санының үштен бір бөлігін (34%) 
құрайды. Соңғы онжылдықта тұрақты өсім байқалады: балалар 
саны 1,5 млн-ға артқан.

2024–2025 жылдары Қазақстан Республикасының заңнама-
сында балалар құқықтары бұзылуының алдын алуға, тәуекел-
дерді ерте анықтауға, зорлық-зомбылық пен буллингтің алдын 
алуға, отбасылық және психологиялық қолдау жүйесін дамы-
туға, жетім балалардың тұрғын үй құқықтарын қамтамасыз етуге 
және балалар саудасының алдын алуға бағытталған шаралар 
қабылданды.  

Сонымен қатар, балаларға қатысты зорлық-зомбылықтың 
кез келген түрі үшін жауапкершіліктің күшейтілгені оның алдын 
алуға негіз болады. Ондай адам міндетті түрде жазаға тартыла-
ды. 

Балалардың әл-ауқат индексі өскелең ұрпақтың құқықтарын 
қорғау саласындағы мемлекеттік саясатты бағалауға және өңір-
лер арасындағы айырмашылықтарды байқауға мүмкіндік бе-
реді.

Алайда балалардың әл-ауқатын қамтамасыз ету бағытында 
әлі де өзекті мәселелер жетерлік. Олардың қатарына отбасын-
дағы қолайсыз жағдайлар, балалардың мектепке бейімделуін-
дегі қиындықтар және қоршаған ортаның теріс әсері жатады. 
Соның салдарынан кейбір кәмелетке толмаған балалар профи-
лактикалық есепке қойылып немесе қылмыстық істерге жәбір-
ленуші, куә не күдікті ретінде тартылуда.

Аталған мәселелерді шешудің тиімді жолдарының бірі – 
кейс-менеджмент институтын енгізу. Қолымыздағы әдістемелік 
ұсынымдар осы жұмыстың аясында әзірленіп отыр.

Әдістемелік ұсынымдардың мақсаты – қиын жағдайға 
қалған балаларды уақтылы анықтауға, кешенді ведомствоара-
лық сүйемелдеуді ұйымдастыруға, баланың құқықтары мен заң-
ды мүдделерін қорғауға, оның дамуына, табысты әлеуметтенуі-
не және әл-ауқатына жағдай жасауға бағытталған балалардың 
құқықтарын қорғау жүйесінде кейс-менеджментті енгізу мен 
іске асырудың бірыңғай ұйымдастырушылық және әдістемелік 
тәсілін қамтамасыз ету.

Әдістемелік ұсынымдарда келесі қысқартулар қолданы-
лады: 

БҚҚК – Қазақстан Республикасы Оқу-ағарту министрлігі Ба-
лалардың құқықтарын қорғау комитеті 

БҚҚБ – Балалардың құқықтарын қорғау басқармасы
БҚӨУ – облыстардың, республикалық маңызы бар қалалар-

дың және астананың бала құқықтары жөніндегі өңірлік уәкіл-
дері

ПҚО – Психологиялық қолдау орталығы 
КТІҚҚК – Кәмелетке толмағандар істері және олардың 

құқықтарын қорғау жөніндегі комиссия
КТІБ – ішкі істер бөлімі кәмелетке толмағандар істері жөнін-

дегі бөлімше
БОЖЖ – баланы оңалтудың жеке жоспары
ПТЖК – пәнаралық тәртіп жөніндегі команда
СМС – сот-медициналық сараптама 
ҮЕҰ – үкіметтік емес ұйымдар  

Балаларды сүйемелдеудің нормативтік-құқықтық негіз-
дері

Қазақстан Республикасындағы кейс-менеджмент жүйесі ба-
ланың құқықтарын қорғауды, құқық бұзушылықтардың алдын 
алуды және ведомствоаралық өзара іс-қимылды ұйымдасты-
руды реттейтін қолданыстағы заңнамаға; балаларды қорғау 
жөніндегі ведомстволық нормативтік құжаттарға; педагогтерге 
арналған БҚҚК нұсқаулықтарына; сондай-ақ кейс-менеджмент 
алгоритмдеріне негізделеді.

Бұл нормативтік-құқықтық актілер баланың құқықтарын 
қорғайтын, тәуекелдердің алдын алатын және әл-ауқатын қамта-
масыз етуге бағытталған ведомствоаралық сүйемелдеу жүйесін 
қалыптастыруға нрегіз болады.

Қазақстан Республикасының «Неке (ерлі-зайыптылық) 
және отбасы туралы» кодексі ата-аналардың міндеттерін, 
балаларды орналастыру мәселесін, баланың отбасындағы 
құқықтарын айқындайды. Кейс-менеджер үшін отбасымен жұ-
мыс – сүйемелдеудің міндетті бөлігі болып табылады.  

Қазақстан Республикасының Қылмыстық-процестік ко-
дексі кәмелетке толмаған балалардың қылмыстық процеске 
қатысуын реттейді, оған мыналар кіреді: міндетті түрде қорға-
ушының қатысуы, психолог пен педагогтің қатысуы, жауап алу 
ұзақтығы, қайталама жан-жарақатынан қорғау. Кейс-менеджер 
үшін баланың құқықтарының сақталуын қамтамасыз ету және 
күйзелісті барынша азайту маңызды.

Қазақстан Республикасының «Білім туралы» заңы білім 
алушыларды психологиялық-педагогикалық сүйемелдеу жүй-
есін, соның ішінде баланың дамуына жағдай жасауды, ерекше 
білім беру қажеттіліктері бар балалармен жұмысты, кәмелетке 
толмағандар арасындағы құқық бұзушылықтардың алдын алуға 
мектептің қатысуын айқындайды. Кейс-менеджер үшін мектеп – 
негізгі серіктес және бала туралы ақпараттың басты көзі болып 
табылады.

Қазақстан Республикасының «Бала құқықтары туралы» 
заңы баланың зорлық-зомбылықтан қорғалу құқығын; көмек 
пен оңалту алу құқығын; құқықтарын мемлекеттік органдар 
арқылы қорғау тетіктерін бекітеді. Кейс-менеджер үшін кез кел-
ген шешім баланың мүддесін негізге ала отырып қабылдануы 
тиіс.

Қазақстан Республикасының «Құқық бұзушылықтардың 
алдын алу туралы» заңы кейс-менеджер қызметінің негізгі 
құқықтық негіздерінің бірі болып табылады, өйткені ол ерекше 
назарды қажет ететін кәмелетке толмағандардың санаттарын; 
жеке профилактикалық шараларды; профилактика субъек-
тілерінің өкілеттіктерін; ведомствоаралық өзара іс-қимылдың 
қажеттілігін; сондай-ақ құқық бұзушылықтардың алдын алу мен 
олардың қайталануына жол бермеу басымдығын айқындайды.

Осыған сәйкес кейс-менеджер ерекше назарды қажет ететін 
кәмелетке толмағандарды сүйемелдеуді ұйымдастыруға, жеке 
профилактикалық жұмысты жүргізуге; профилактика субъек-
тілерінің әрекеттерін үйлестіруге; қабылданған шаралардың 
орындалуын бақылауға; және құқық бұзушылықтардың қайта-
лануын болдырмауға міндетті.

«Қазақстан балалары» бағдарламасы 2026–2030 жылдар 
есептік жүргізуден жеке сүйемелдеуге көшуін; бір реттік шара-
лардан баламен жүйелі жұмысқа өтуді бекітеді. Кейс-менеджер 
үшін жұмыс «бір бала – бір жоспар – бір жауапты адам» қағидаты 
бойынша құрылады.

Базалық заңдармен қатар Қазақстан Республикасындағы 
кейс-менеджмент жүйесін балаларды қорғау саласындағы Қа-
зақстан Республикасы Оқу-ағарту министрлігінің ведомство- 
аралық және ведомстволық нормативтік құжаттары толықты-
рады.

Қазақстан Республикасы Ішкі істер министрі, Денсаулық 
сақтау министрі, Еңбек және халықты әлеуметтік қорғау министрі 
және Оқу-ағарту министрінің бірлескен бұйрығы зорлық-зом-
былыққа, қатыгез қарым-қатынасқа, буллингке ұшыраған және 
сүйемелдеуді қажет ететін кәмелеттік жасқа толмаған балалар-
ды анықтау және оларға көмек көрсету бойынша ведомство- 
аралық іс-қимыл тәртібін айқындайды.

Қазақстан Республикасы Оқу -ағарту министрлігінің 2026 
жылғы 25 мамырдағы № 136-НҚ, Қазақстан Республикасы Ішкі 
істер министрлігінің 2026 жылғы 29 мамырдағы № 386, Қа-
зақстан Республикасы Мәдениет және ақпарат министрлігінің 
2026 жылғы 1 маусымдағы № 261-НҚ, Қазақстан Республикасы 
Еңбек және халықты әлеуметтік қорғау министрлігінің 2026 
жылғы 28 мамырдағы № 212 және Қазақстан Республикасы Ден-
саулық сақтау министрлігінің 2026 жылғы 29 мамырдағы № 62  
«Зорлық-зомбылыққа, қатыгез қарым-қатынасқа, жәбірлеуге 
(буллингке) ұшыраған, сондай-ақ зорлық-зомбылықтың куәгері 
болған кәмелетке толмағандарды анықтау және оларға көмек 
көрсету қағидаларын бекіту туралы» бірлескен бұйрығы.

Қазақстан Республикасы Оқу-ағарту министрінің «Балалар-
ды жәбірлеудің (буллингтің) профилактикасы қағидаларын 
бекіту туралы» 2022 жылғы 21 желтоқсандағы № 506 бұйрығы  
буллинг жағдайларын анықтауды, профилактикалық жұмыс- 
ты, әрекет ету алгоритмін және білім алушыларды психологи-
ялық-педагогикалық сүйемелдеу шараларын реттейді.

Қазақстан Республикасы Оқу-ағарту министрінің № 110-
НҚ бұйрығымен бекітілген зорлық-зомбылық құрбаны болған 
балаларға көмек көрсету кабинеттері қызметінің үлгілік қағида-
лары зорлық-зомбылық құрбаны болған балаларға көмек көр-
сету кабинеттерінің қызметін ұйымдастыру және жүзеге асыру 
тәртібін айқындайды.

БҚҚК-нің білім беру ұйымдарындағы буллингтің алдын 
алу жөніндегі әдістемелік материалдары және жәбірлеу 
(буллинг) белгілеріне жедел ден қою алгоритмдері қиын өмір-
лік жағдайдағы балаларды анықтау, ведомствоаралық өзара 
іс-қимыл, қажеттіліктерді бағалау, жеке көмек жоспарын әзір-
леу және іске асыру, сондай-ақ жағдайды мониторингтеу мен 
сүйемелдеу тәртібін реттейді.

Әдістемелік ұсынымдар келесі тұлғаларға арналған:

•	 БҚҚК мамандарына
•	 кәмелетке толмағандардың құқықтары мен заңды 
мүдделерін қорғауды қамтамасыз ететін қамқоршылық 
және қорғаншылық органдарының мамандарына
•	 балалардың құқықтарын қорғау жөніндегі қызметті 
үйлестіруді жүзеге асыратын облыстық, қалалық білім 
басқармаларының, аудандық білім бөлімдерінің 
мамандарына

ІІ.  КЕЙС-МЕНЕДЖЕРДІҢ РӨЛІ, ФУНКЦИЯ-
ЛАРЫ ЖӘНЕ ҚЫЗМЕТІН ҰЙЫМДАСТЫРУ 
ТӘРТІБІ

Кейс-менеджер - Қазақстан Республикасындағы балалар-
дың құқықтарын қорғау жөніндегі өңірлік уәкілетті органның 
қызметкері, ол зорлық-зомбылыққа, қатыгез қарым-қатынасқа, 
буллингке ұшыраған немесе зорлық-зомбылықтың куәгері 
болған кәмелетке толмағандарға жеке оңалту жоспары не-
гізінде, өз құзыреті шегінде және Қазақстан Республикасының 
заңнамасына сәйкес ведомствоаралық жұмыстарды үйлестіру-
ді және сүйемелдеуді жүзеге асырады.

Кейс-менеджердің миссиясы – баланың құқықтары мен 
заңды мүдделерін қорғау, проблемаларды уақтылы анықтау, ар-
найы көмек көрсетуді ұйымдастыру, түрлі қызметтердің жұмы-
сын үйлестіру және баланың дамуы мен табысты әлеуметтенуі-
не жағдай жасау арқылы оның әл-ауқатын қамтамасыз ету.

Кейс-менеджердің рөлі
Кейс-менеджер бала мен отбасына көрсетілетін көмекті үй-

лестіреді, баланың қауіпсіздігін, құқықтары мен мүдделерін 
қорғайды. Оның міндеттеріне қиын жағдайдағы балаларды 
анықтау, олардың қажеттіліктерін бағалау, ведомствоаралық 
көмек ұйымдастыру, сүйемелдеу және баланың жағдайындағы 
өзгерістерді мониторингтеу кіреді. 

Кейс-менеджер баланы сүйемелдеудің үздіксіздігін қамтама-
сыз ете отырып, отбасы, білім беру ұйымдары, денсаулық сақтау, 
әлеуметтік қорғау, құқық қорғау органдары және балалардың 
құқықтарын қорғау жүйесінің басқа да субъектілері арасындағы 
байланыстырушы ретінде әрекет етеді.

Кейс-менеджердің міндеттері
Кейс-менеджер қиын жағдайдағы бала мен отбасына кешен-

ді сүйемелдеу жүргізеді және балалардың құқықтарын қорғау 
жүйесі субъектілерінің қызметін үйлестіреді. Негізгі міндеттері: 

Баланың қауіпсіздігін қамтамасыз ету: баланың өмірі, 
денсаулығы мен құқықтарын қорғау, зорлық-зомбылық пен бул-
лингке жедел әрекет ету, шұғыл көмек ұйымдастыру, қауіпсіз 
орта қалыптастыру. 

Қызметтер жұмысын үйлестіру: ведомствоаралық шара-
ларды ұйымдастыру, мамандардың жұмысын үйлестіру, көр-
сетілетін көмекті бақылау және ақпарат алмасу. 

Құқықтық процестерде сүйемелдеу: баланың құқықтарын 
қорғау, сот және тергеу процестеріне қатысу барысында қолдау 
көрсету, психологиялық жарақаттың алдын алу, көмек туралы 
отбасын ақпараттандыру. 

Тәуекелдер мен қажеттіліктерді бағалау: бала мен отбасы 
жағдайын талдау, тәуекелдерді анықтау, қажетті көмек пен ре-
сурстарды анықтау. 

Баланы оңалтудың жеке жоспарын (БОЖЖ) әзірлеу және 
іске асыру: жеке жоспар құру, қызметтерді ұйымдастыру, отба-
сын тарту, жоспарды түзету. 

Мониторинг және сүйемелдеуді бағалау: БОЖЖ орында-
луын бақылау, баланың жағдайын қадағалау, көмектің тиімділі-
гін бағалау, жаңа тәуекелдерді анықтау және құжатын жүргізу.

Жеке оңалту жоспары (БОЖЖ) келесі көмек түрлерін 
қамтиды:

	 1) медициналық көмек;
	 2) психологиялық көмек;
	 3) педагогикалық көмек;
	 4) әлеуметтік көмек;
	 5) құқықтық көмек.

Медициналық көмек медициналық көрсетілімдер болған 
кезде диагностика мен емдеудің клиникалық хаттамаларына 
сәйкес, пациенттің тіркелген жері бойынша көрсетіледі.

Психологиялық көмек Қазақстан Республикасы Оқу-ағарту 
министрінің 2025 жылғы 29 сәуірдегі №92 бұйрығымен бекітіл-
ген білім беру ұйымдарындағы психологиялық-педагогикалық 
сүйемелдеу қызметі қағидаларына сәйкес көрсетіледі. 

Педагогикалық көмек әлеуметтік-педагогикалық кеңес бе-
руді, тәрбиелеу және білім беру процесін ұйымдастыруды, ба-
ланың әлеуметтенуіне және бейімделуіне жәрдемдесуді, білім 
алуға қолдау көрсетуді, түзету-дамыту жұмыстарын қамтиды. 

Әлеуметтік көмек Қазақстан Республикасының заңнамасы-
на сәйкес тиесілі жеңілдіктерді, жәрдемақыларды, өтемақылар-
ды, алименттерді және тиісті төлемдерді алуға жәрдемдесуді, 
сондай-ақ тұрғын үй жағдайларын жақсартуды қамтиды.

Құқықтық көмек заңгерлік кеңес беруді, құқық қорғау және 
сот органдарымен өзара іс-қимылды сүйемелдеуді, құжаттар 
мен өтініштерді рәсімдеуге жәрдем көрсетуді, жеңілдіктер мен 
төлемдерді алуға ықпал етуді, сондай-ақ баланың мүдделерін 
мемлекеттік және сот органдарында қорғау мен өкілдік етуді 
қамтиды.

Кейс-менеджердің функциялары
Кейс-менеджер бала мен отбасына ведомствоаралық сүйе-

мелдеу жұмыстарын ұйымдастырады, кәмелетке толмаған ба-
ланың құқықтары мен заңды мүдделерін қорғауды, сондай-ақ 

кешенді көмек ұйымдастыруды қамтамасыз етеді. Кейс-менед-
жердің негізгі функциялары:

Құқық қорғау органдарымен бірлескен жұмыс: ювенал-
ды полициямен бірлесіп жұмыс жүргізу, зорлық-зомбылық пен 
буллингке қарсы әрекет ету, профилактика жүргізу, баланың  
қауіпсіздігін қамтамасыз ету.

Медициналық ұйымдармен жұмыс: кейс-менеджер бала-
ны тексеруден өткізуге жібереді, медициналық және психоло-
гиялық көмекті үйлестіреді, сүйемелдеуді жоспарлау кезінде 
медициналық қорытындыларды ескереді және дәрігер ұсы-
нымдарының орындалуын бақылайды. 

Білім беру ұйымдарымен өзара іс-қимыл: кейс-менеджер 
мектеппен ынтымақтастық орнатады, бала туралы ақпарат ал-
масуды ұйымдастырады, қақтығыстардың (соның ішінде бул-
лингтің) алдын алуға және оларды шешуге ықпал етеді, сабаққа 
қатысуды және бейімделу процесін бақылайды, психология- 
лық-педагогикалық сүйемелдеуге қатысады. 

Әлеуметтік қорғау жүйесімен жұмыс: кейс-менеджер отба-
сының әлеуметтік және қолдау қызметтерін алуын ұйымдасты-
рады, баланың өмір сүру жағдайын бағалауға қатысады, әлеу-
меттік қызметтер мен ҮЕҰ-дың жұмысын үйлестіреді, бала мен 
отбасына көмек көрсетуге және олардың әлеуметтік бейімде-
луіне жәрдемдеседі.

Сот процесін бақылау: кейс-менеджер қорғаншылық және 
қамқоршылық органдарымен, прокуратурамен, адвокаттар-
мен және сотпен өзара іс-қимыл жасайды, бала құқықтарының 
сақталуын бақылайды, оның психологиялық қауіпсіздігін қамта-
масыз етеді, сот шешімдерінің орындалуына ықпал етеді және іс 
бойынша материалдар дайындауға қатысады.

Құжат және есеп беруді жүргізу: кейс-менеджер баланың 
жеке картасын жүргізеді, сүйемелдеудің кезеңдерін тіркейді, 
жеке оңалту жоспарын (ЖОЖ) әзірлейді, қажет болса жаңарта-
ды, есептер дайындайды, деректердің құпиялылығын қамтама-
сыз етеді, сондай-ақ ведомствоаралық сұраныстар мен жауап-
тарды рәсімдейді.

Кейс-менеджердің функциялары қиын жағдайдағы баланы 
кешенді, жүйелі және ведомствоаралық сүйемелдеуді қамта-
масыз етуге бағытталған. Бұл ретте ең басты мәселе – баланың 
құқықтарын, қауіпсіздігін және әл-ауқатын қорғау.

III.   КЕЙС-МЕНЕДЖЕРДІ ТАҒАЙЫНДАУ 
ТӘРТІБІ

Кейс-менеджерді тағайындау мәселесін (БҚҚБ) балалар-
дың құқықтарын қорғау жүйесінің уәкілетті органдары мен 
құрылымдары жағдайдың сипатына, тәуекел деңгейіне және 
баланы ведомствоаралық сүйемелдеу қажеттілігіне қарай жүзе-
ге асырады.

Кейс-менеджер жеке штаттық лауазым болып табылмайды 
және жағдайды сүйемелдеуге уақытша тағайындалатын функ-
ция ретінде қарастырылады. Кейс-менеджердің қызметі ведом-
ствоаралық қорғауды, көмекті және қызметтерді үйлестіруді қа-
жет ететін нақты бала мен отбасын сүйемелдеу кезеңіне қарай 
тиісті органның немесе ұйымның маманына жүктеледі.

Кейс-менеджерді келесі органдар:
БҚҚБ – кәмелетке толмаған бала кешенді сүйемелдеу-
ге және құқықтарын қорғауға мұқтаж болып анықталған 
жағдайда;
БҚҚБ – баланың өміріне, денсаулығына, қауіпсіздігіне  
қауіп төнген немесе құқықтары бұзылған жағдайларда;
КТІҚҚК –  бірнеше мемлекеттік орган мен қызметтің үй-
лестірілген іс-қимылын талап ететін күрделі жағдайларды 
қарау барысында тағайындауы мүмкін.

Кейс-менеджерді тағайындауға негіз 
болатын жағдайлар:

•		 бала құқықтарының бұзылғаны туралы келіп түскен ха-
барлама;
•		 зорлық-зомбылық, қатыгездік, буллинг немесе қараусыз 
қалу фактілерінің анықталуы;
•		 баланың қиын өмірлік жағдайға тап болуы;
•		 кәмелетке толмағанның қылмыстық немесе әкімшілік 
процеске тартылуы;
•		 бала мен отбасына ұзақ мерзімді ведомствоаралық сүй-
емелдеуді ұйымдастыру қажеттілігі

Кейс-менеджердің қызметі балалардың құқықтарын қорғау 
жүйесі шеңберінде облыс, қала немесе аудан деңгейінде жүзе-
ге асырылады.

Кейс-менеджерді тағайындау жағдайлары
Кейс-менеджер баланың өміріне, денсаулығына, қауіпсізді-

гіне, құқықтары мен әл-ауқатына қауіп төнген жағдайларда, 
сондай-ақ кәмелетке толмаған бала мен оның отбасын ұзақ 
мерзімді ведомствоаралық сүйемелдеуді ұйымдастыру қажет-
тілігі туындаған кезде тағайындалады.

IV.  КЕЙС-МЕНЕДЖЕР ЖҰМЫСЫНЫҢ 
НЕГІЗГІ ҚАҒИДАТТАРЫ

Кейс-менеджердің қызметі баланың құқықтарын қорғайтын, 
қауіпсіздігін қамтамасыз ететін, қолдау көрсететін кәсіби әрі 
этикалық қағидаттарға негізделеді. 

V. КЕЙС-МЕНЕДЖЕР ЖҰМЫСЫНЫҢ  
АЛГОРИТМІ

Қолдауды қажет ететін балаларды анықтау және олар 
туралы ақпаратты Қазақстан Республикасының (БҚҚБ) бала 
құқықтарын қорғау жөніндегі өңірлік уәкілетті органына жолдау 
жергілікті атқарушы органдар, білім беру ұйымдары, денсаулық 
сақтау органдары, балалардың құқықтары мен әл-ауқатын 
қорғау саласында жұмыс істейтін мемлекеттік және мемлекеттік 
емес құрылымдар, сондай-ақ Қазақстан Республикасының 
заңнамасында айқындалған құқық бұзушылықтардың 
профилактикасы субъектілері арқылы жүзеге асырылуы мүмкін. 

Кестеде көрсетілген тізім зорлық-зомбылық, қатыгездік, бул-
линг құрбаны немесе зорлық-зомбылықтың куәгері болған ба-
лалар туралы ақпараттың негізгі түсу көздерін көрсетеді. Бала 
құқықтарын қорғау жөніндегі өңірлік уәкілетті орган мен ведом-
ствоаралық іс-қимыл БҚҚБ субъектілері арасындағы ақпарат 
алмасу екіжақты сипатқа ие: тараптар Қазақстан Республикасы-
ның заңнамасына сәйкес баланың жағдайын бағалау, сүйемел-
деу шараларын жоспарлау және іске асыру үшін қажетті ақпа-
раттармен алмаса алады. Бұл ретте құпиялылық қағидаттары, 
сондай-ақ баланың және отбасының мүдделері қатаң сақтала-
ды. 

Бала туралы ақпарат міндетті түрде тіркеледі. Тіркеу бары-
сында ақпараттың көзі, күні және қысқаша мазмұны көрсетіледі, 
әрі қарай жұмысын жүргізу үшін жауапты маманға (кейс-менед-
жерге) жолданады. 

1-КЕЗЕҢ: Ақпараттың келіп түсуі және сигналды тіркеу
Кейс-менеджер жұмысының келесі кезеңдерден тұратын 

ретті алгоритмін қарастырайық:
Кейін ақпарат БҚҚБ-ға немесе (ол болмаған жағдайда) 

қорғаншылық және қамқоршылық органдарына түскеннен кей-
ін кәмелетке толмаған баланы сүйемелдеу үшін жауапты тұлға 
– кейс-менеджер тағайындалады.

Қысқа мерзімде (24 сағаттан кешіктірілмей) кейс-менед-
жер түскен сигналды тіркейді және бала мен отбасы туралы 
бастапқы мәліметтерді жинай бастайды. Оған байланыс дерек-
тері, қалыптасқан жағдайдың мән-жайы, баланың қауіпсіздігін 
қамтамасыз ету бойынша бұрын қабылданған шаралар туралы 
мәліметтер, сондай-ақ бұрын көрсетілген көмек пен профилак-
тикалық шаралар туралы ақпарат (бар болған жағдайда) кіреді. 

Ұсынылған деректер жеткіліксіз немесе толық болмаған 
жағдайда кейс-менеджер қажетті мәліметтерді алу үшін білім 
беру ұйымына немесе бала құқықтары мен әл-ауқатын қорғау 
саласында жұмыс істейтін өзге құрылымдарға (денсаулық 
сақтау, полиция, әлеуметтік қорғау) жүгінуі мүмкін.

2-КЕЗЕҢ: Тәуекелдің бастапқы бағалануы және шұғыл ден 
қою

Бастапқы бағалау баланың өмірі мен денсаулығына төнетін 
қауіптерді анықтауға, тәуекел деңгейін және қажетті көмек ша-
раларының көлемін белгілеуге бағытталады. 

Кейс-менеджер ведомствоаралық мобильді топпен, психо-
логиялық қолдау орталығымен және бала құқықтары жөніндегі 
өңірлік уәкілетті органмен бірлесіп, оқиға орнына дереу шыға-
ды және тұрғын үй-тұрмыстық жағдайларды бастапқы тексеру 
актісін жасайды. 

Бұл кезеңде кейс-менеджер қолжетімді дереккөздерден 
мәлімет жинап, талдайды. Бала және оның отбасымен байла-
ныс орнатады. Балаға тікелей қауіптің бар-жоғын бағалап, оған 
қажет дүниелерді анықтайды.  

Бастапқы бағалау құралы ретінде кейс-менеджер тұрғын үй, 
тұрмыстық жағдайларды тексеру және баланың қауіпсіздігін 
чек- парағын қолдана алады. Бұл чек-парағы тәуекел факторла-
рын, қолайсыз жағдай белгілерін, зорлық-зомбылық пен қаты-
гездік көріністерін анықтаудың негізгі критерийлерін қамтиды.

Кейс-менеджер үшін баланың қауіпсіздігін қамтамасыз етуге, 
қарсылықты азайтуға және отбасының ынтымақтастығын артты-
ру бағытында сұрақтардың жауаптарын алдын ала ойластыру 
маңызды:

Егер баланың өмірі мен денсаулығына қауіп анықталса, 
кейс-менеджер дереу әрі жүйелі түрде әрекет етеді: баланың 
қауіпсіздігін қамтамасыз етеді, уәкілетті органдарға жүгінуді ба-
стамашылық етеді, жағдайдың мән-жайын тіркейді және одан 
әрі сүйемелдеуді ұйымдастырады.

Баланың өмірі мен денсаулығына қауіп төнген жағдайда 
шұғыл әрекет ету алгоритмі

Бастапқы бағалау нәтижелері бойынша кейс-менеджер 
шұғыл араласу, кейсті ашу, кейсті басқа құрылымға беру туралы 
немесе кейсті ашпай-ақ істі қарауды аяқтау туралы шешім қа-
былдайды. 

3-КЕЗЕҢ. Кейсті ашу туралы шешім қабылдау

Кейсті ашу кезінде зорлық-зомбылыққа, буллингке немесе 
қатыгездікке ұшыраған балаға қатысты кейс-менеджер ПТЖК 
құрады. 

Команданың құрамы нақты жағдайдың ерекшеліктерін еске-
ре отырып айқындалады. Кейс-менеджер – істі үйлестіруші, 
білім беру ұйымының өкілі, педагог-психолог, әлеуметтік пе-
дагог, сынып жетекшісі немесе куратор, қорғаншылық және 
қамқоршылық органдарының өкілі, құқық қорғау органдары-
ның өкілдері, КІЖК (кәмелетке толмағандар істері және олардың 
құқықтарын қорғау жөніндегі комиссия) өкілі, әлеуметтік қорғау 
маманы, медицина қызметкері, психолог, психиатр, нарколог, 
заңгер немесе адвокат (негіз болған жағдайда), сондай-ақ бала-
ның құқықтарын қорғау және оны сүйемелдеу үшін қажет өзге 
де мамандар кіреді.

ПТЖК міндеттері:
1.	 баланың жағдайын жан-жақты талдау; 
2.	 қауіптер мен қажеттіліктерді анықтау; 
3.	 жеке сүйемелдеу жоспарының мақсаты мен іс-шарала-

рын келісу; 
4.	 жауаптылар, мерзімдер және күтілетін нәтижені айқын-

дау; 
5.	 аралық нәтижелерді талдау; 
6.	 сүйемелдеуді түзету немесе аяқтау туралы келісілген 

шешімдер қабылдау. 
ПТЖК отырысы:

4-КЕЗЕҢ. Пәнаралық тәртіп жөніндегі команда құру

Қауіп аса жоғары болған жағдайда кейс-менеджер немесе 
команданың кез келген мүшесі бүкіл команданың ресми оты-
рысын күтпей-ақ шұғыл әрекеттер жасауға құқылы. Мұндай 
жағдайларда жедел шешім қабылдау үшін ПТЖК жекелеген 
мүшелерімен бірлесе жұмыс жасауға жол беріледі. Барлық қа-
былданған шұғыл шаралар құжат жүзінде тіркеледі және келесі 
отырыста команданың басқа мүшелеріне жеткізіледі.

Отырыс қорытындысы бойынша хаттама жазылады, онда қа-
тысушылар, істің қысқаша сипаттамасы, анықталған қауіптер, 
қабылданған шешімдер, жауапкершілікті бөлу, орындау мерзім-
дері және келесі қарау күні көрсетіледі.

Кейс ашылған кезде – команданың құрамын анықтау және 
жауапкершілікті бөлу үшін;

Жаңа қауіптер пайда болғанда – жедел әрекет ету және 
қорғау шараларын түзету үшін; 

Жеке сүйемелдеу жоспарын түзету қажеттілігі туын-
дағанда;

ведомствоаралық шешімді талап ететін басқа жағдайларда 
өткізіледі. 

ПТЖК отырыстары баланың жағдайын және жеке оңалту 
жоспарының орындалуын мониторингтеу мақсатында тұрақты 
түрде өткізіледі. Бұл жаңа қауіптерді дер кезінде анықтауға, 
оңалту динамикасын бақылауға және қолдау шараларын түзе-
туге мүмкіндік береді.

ПТЖК – бұл тек дағдарыстық жағдайларда шешім қабылдау 
құралы ғана емес, сонымен қатар баланы сүйемелдеудің сапа-
сын тұрақты мониторингтеу және бақылау механизмі болып та-
былады.

ПТЖК отырыстарының жиілігі тәуекел деңгейіне тікелей бай-
ланысты: баланың өмірі, денсаулығы немесе қауіпсіздігіне қа-
тер неғұрлым жоғары болса, команда соғұрлым жиі жиналады. 
Жағдай тұрақтанған сайын отырыстар сирек өткізіледі, алайда 
баланың жағдайын бақылау жалғаса береді.

5-КЕЗЕҢ. Баланы оңалтудың жеке жоспарын (БОЖЖ) әзір-
леу және оны іске асыру

БОЖЖ әзірлеу сүйемелдеудің мақсаттарын, психологи-
ялық-педагогикалық қолдау шараларын, отбасымен жұмысты, 
профилактикалық іс-шараларды, сондай-ақ жоспарланған 
іс-шараларды іске асыру мерзімдерін айқындауды қамтиды.

БОЖЖ әзірлеу әрбір нақты жағдай бойынша сүйемелдеу ко-
мандасы мүшелерінің қатысуымен жүзеге асырылады. Жұмыс 
жоспары баланың және отбасының қажеттіліктеріне терең-
детілген бағалау негізінде, сондай-ақ жұмыс кезеңіндегі отба-
сының жағдайын ескере отырып жасалады.

Балаға қатысты жеке жұмысты жоспарлау бірнеше негізгі ке-
зеңнен тұрады:

Сүйемелдеу шараларын іске асыру бала және оның отба-
сымен жұмыс бойынша бекітілген жеке жоспарға сәйкес жүзеге 
асырылады сонымен қатар анықталған тәуекелдерді төменде-
туге бағытталады. Іс-шараларды орындау мамандардың бірле-
скен жұмысы негізінде, жүйелілік, сабақтастық және жеке тәсіл 
қағидаттарын ескере отырып қамтамасыз етіледі. Міндетті шарт 
ретінде бала мен отбасының жоспарды іске асыруға өз мүмкін-
діктері мен құзыреттері шегінде қатысуы қарастырылады.

6-КЕЗЕҢ. Мониторинг және ПТЖК отырыстары

Сүйемелдеу нәтижелерін мониторингтеу бала мен отбасы 
жағдайындағы динамиканы, іске асырылып жатқан шаралар-
дың тиімділігін және қойылған мақсаттарға қол жеткізу деңгей-
ін бағалау үшін жүйелі түрде жүзеге асырылады.

Тұрақты бақылау баланың жағдайын, мінез-құлқын, бейім-
делу деңгейін және дамуын, сондай-ақ отбасылық жағдайдағы 
өзгерістерді жүйелі түрде қадағалауды білдіреді. Бақылауды 
кейс-менеджердің өзі, тәртіп жөніндегі команда мүшелері не-
месе ынтымақтастық орнатылған ұйымдардың мамандары жү-
зеге асырады.

Мониторинг нәтижелері ПТЖК отырыстарында қарастыры-
лады. Бұл отырыстар іс бойынша тартылған барлық мамандар-
дың қатысуымен тұрақты түрде өткізіледі. Отырыстың мақсаты 

– ағымдағы жағдайды талқылау, мониторинг нәтижелерін тал-
дау, қойылған мақсаттарға қол жеткізу үшін жүргізіліп жатқан 
шаралардың тиімділігін бағалау. Отырыс қорытындысы бойын-
ша бала мен оның отбасына қатысты келесі әрекеттер туралы 
келісілген шешімдер қабылданады: сүйемелдеуді жалғастыру, 
түзету немесе аяқтау. Шешім қабылдау кезінде баланың және 
заңды өкілдерінің пікірі ескеріледі. 

БОЖЖ түзетуге келесі мәселелер негіз бола алады:
1.	 Баланың жағдайы мен отбасындағы елеулі өзгерістер 

(жаңа тәуекелдердің пайда болуы немесе қажеттіліктердің өз-
геруі). 

2.	 Іске асырылып жатқан шаралардың жеткіліксіздігі. 
3.	 Қойылған міндеттердің отбасының ағымдағы мүмкіндік-

теріне сәйкес келмеуі.
 

7-КЕЗЕҢ. Сүйемелдеуді аяқтау
Кейсті аяқтау
Негіздеме:
1.	 тәуекелдің жойылуы 
2.	 мақсаттарға қол жеткізу 
3.	 жағдайдың тұрақтануы 
Мерзімі: шешім қабылданғаннан кейін 3 жұмыс күнінен 

кешіктірілмейді.
Әрекеттер:
1.	 қорытынды бағалау жүргізу 
2.	 құжатты рәсімдеу 
3.	 архивке тапсыру 
Қажет болған жағдайда кейс-менеджердің әрекеттері бала 

құқықтарын қорғау жөніндегі басқарма/бөлім басшысымен 
келісіледі. 

Сүйемелдеу жеке БОЖЖ аясында көзделген мақсаттарға қол 
жеткізілген жағдайда немесе әрі қарай сүйемелдеудің қажет-
тілігіне әсер ететін жағдайлар өзгерген кезде тоқтатылады.

Сүйемелдеуді аяқтау негіздері:
Тәуекел факторларының төмендеуі немесе жойылуы 

– бұрын анықталған әлеуметтік, психологиялық және мі-
нез-құлықтық тәуекелдердің айтарлықтай азаюы немесе жой-
ылуы, бұл мониторинг нәтижелерімен және команданың баға-
лауымен расталады.

Жеке сүйемелдеу жоспарындағы мақсаттарға қол жет-
кізу – күтілетін нәтижелерге қол жеткізу, оның ішінде баланың 
жағдайының жақсаруы, ата-аналық құзыреттердің артуы және 
отбасылық жағдайдың тұрақтануы.

Баланың табысты әлеуметтік бейімделуі  – білім беру 
үдерісіне тұрақты қатысу, әлеуметтік бейімделу деңгейінің қа-
нағаттанарлық болуы, құрдастарымен және ересектермен қа-
рым-қатынас дағдыларының қалыптасуы.

Отбасының өз бетінше әрекет ету қабілетінің қалыпта-
суы – заңды өкілдердің баланың негізгі қажеттіліктерін өз бетін-
ше және тиісті деңгейде қамтамасыз ету қабілетіне қол жет-
кізуі, сондай-ақ қолжетімді ресурстарды пайдалану және қажет 
болған жағдайда көмекке жүгінуі.

Әрі қарай сүйемелдеуге негіздің болмауы – ПТЖК мүше-
лерінің бірыңғай пікірге келуі немесе қолдауды тек жалпы про-
филактикалық шаралар шеңберінде көрсету туралы шешім қа-
былдануы.

VI.	  БАЛАНЫ СҮЙЕМЕЛДЕУ БОЙЫНША 
ПРАКТИКАЛЫҚ КЕЙС

1-жағдаят: Бала – сексуалдық зорлық-зомбылықтың құрбаны

Осы жағдаят мысалында кейс-менеджердің әрекет ету алго-
ритмін қарастырайық.

Кейс-менеджердің алғашқы 24 сағаттағы әрекеттері
1-қадам. Хабарламаны тіркеу.
2-қадам. Қауіп деңгейін бағалау: сексуалдық зорлық-зом-

былық → жоғары қауіп деңгейі.
3-қадам. Баланың қазіргі қауіпсіздік деңгейін бағалап, 

жағдайды түсіну үшін ең қажетті ақпаратты жинау.

Баланың өмірі мен денсаулығына қауіп төнген немесе зор-
лық-зомбылықтың қайталану қаупі болған жағдайда, кейс-ме-
неджер баланың дереу қорғалуын қамтамасыз етеді: мобильді 
топпен бірге оқиға орнына мүмкіндігінше жедел барады, құқық 
қорғау органдарының қызметкерлерін, қорғаншылық және 
қамқоршылық органдарын, сондай-ақ бала құқықтары жөнінде-
гі уәкілді хабардар етеді.

Ұсынылған кейсте қыз бала салыстырмалы түрде қауіпсіз 
жағдайда орналасқан. Сондықтан кейс-менеджер мектеппен 
байланысып, баланың қауіпсіздігін қамтамасыз ету үшін мек-
теп пен полиция тарапынан қандай шаралар қабылданғанын 
анықтап, арнайы қызметтермен жұмысты үйлестіре алады.

4-қадам. Оқиға орнына бару және бастапқы жағдайды баға-
лау.

Кейс-менеджер мобильді топпен бірге оқиға орнына барады, 
заңды өкілге (анасына) рәсімдерді жүргізу тәртібін түсіндіреді 
және баламен байланыс орнатады. Оқиға орнында кейс-ме-
неджер баланың тұрмыс жағдайын бағалайды, отбасында 
зорлық-зомбылықтың ықтимал құрбаны немесе куәгері болуы 
мүмкін басқа балалардың бар-жоғын, сондай-ақ олардың пси-
хологиялық және/немесе медициналық көмекке мұқтаж екенін 
анықтайды. Мобильді топ құрамындағы психикалық денсаулық 
маманының қатысуымен заңды өкілдің (анасының) психоло-
гиялық жағдайы және баланы күту мен қорғауды қамтамасыз 
ету қабілеті бағаланады. Оқиға орнына бару нәтижесі бойын-
ша тұрғын үй-тұрмыстық жағдайды тексеру актісі жасалады, 
анықталған қауіп-қатерлер тіркеледі және баланы зорлық-зом-
былық құрбандарына арналған көмек көрсету кабинетіне 
бағыттау негіздері айқындалады. 

Ескерту: Қазақстан Республикасының заңнамасына сәйкес, 
бала зорлық-зомбылық құрбандарына арналған көмек көрсе-
ту кабинетіне балалардың құқықтары мен мүдделерін қорға-
уды жүзеге асыратын кез келген орган немесе ұйым арқылы 
жіберілуі мүмкін. Бала бағытталмаған жағдайда, бұл міндетті 
кейс-менеджер өз мойнына алады.

5-қадам. Баланы зорлық-зомбылық құрбандарына арналған 
көмек көрсету кабинетіне сүйемелдеу 

Кейс-менеджер баланы зорлық-зомбылық құрбандарына 
арналған көмек көрсету кабинетіне қауіпсіз түрде сүйемелдеу-
ді ұйымдастырады, бұл ретте заңды өкілмен (егер бұл баланың 
мүддесіне қайшы келмесе) және уәкілетті органдармен алдын 
ала келіседі.

Егер заңды өкіл баланы сүйемелдей алмаса, кейс-менеджер 
бұл міндетті толық өз мойнына алып, кабинет мамандарына 
барлық қажетті ақпаратты береді және құжаттарды рәсімдеуге 
көмектеседі.

Зорлық-зомбылық құрбаны болған балаларға көмек көрсету 
кабинетінде кейс-менеджер барлық міндетті рәсімдерді жүр-
гізу барысында баланың құқықтары мен заңды мүдделерінің 
сақталуына мониторинг жүргізеді. Оның функцияларына мына-
лар кіреді:

1.	 Балаларға көмек көрсету кабинеті мамандарының 
қызметі Қазақстан Республикасының баланың құқықтарын 
қорғау саласындағы заңнама талаптарына сәйкес жүзеге 
асырылуын бақылау.

2.	 Заңды өкілдердің ақпараттандырылған келісімін (мүмкін 
болған жағдайда) немесе араласуға заңды негіздердің болуын 
қамтамасыз ету.

3.	 Сүйемелдеудің барлық кезеңдерін тіркеу және 
құжаттандыру.

4.	 Медициналық, әлеуметтік және құқық қорғау органдары 
арасындағы өзара іс-қимылды үйлестіру.

5.	 Баланың қайталама виктимизацияға ұшырауының 
алдын алу.

Кейс-менеджердің келесі 48–72 сағаттағы әрекеттері

1-қадам. ПТЖК қалыптастыру
Кейс-менеджер осы істі сүйемелдеу үшін қандай мамандар 

қажет екенін анықтайды 

6-қадам. Барлық орындалған қадамдарды құжаттау
24 сағат өткеннен кейін кейс-менеджер жүзеге асырылған 

әрекеттердің тиімділігін бағалайды, ол үшін чек-парақты пайда-
ланады:

Кейс-менеджердің алғашқы 24 сағаттағы қызметін бағалауға 
арналған чек-парағы

Келесі қадамында кейс-менеджер ПТЖК алғашқы отырысы-
ның күнін белгілеп, жедел кездесу жоспарын жасайды: 

 2-қадам. Оқиғаны пәнаралық командПТЖК қатысуымен ке-
шенді бағалау 

Баланың қауіпсіздігі қамтамасыз етіліп, жағдайы тұрақтанған-
нан кейін ПТЖК жеке сүйемелдеу жоспарын құру және жақын 
арадағы мақсаттарды айқындау үшін оқиғаны кешенді бағалай-
ды.

ПТЖК отырысында мамандар қайталама зорлық-зомбылық 
қаупін, отбасындағы қауіпсіздік жағдайын бағалап, баланың қай 
жерде тұратыны туралы шешім қабылдайды.

Кешенді бағалау нәтижелері бойынша баланы отбасына қай-
тару немесе оны дағдарыс орталығына уақытша орналастыру 
туралы шешім қабылданады.

 
3-қадам. БОЖЖ әзірлеу
Баланың жағдайына кешенді бағалау жүргізілгеннен кейін 

кейс-менеджер пәнаралық команда мүшелерімен бірлесіп ба-
ланы жеке оңалту жоспарын айқындайды.

Сексуалдық зорлық-зомбылықтан зардап шеккен балаға ар-
налған жеке оңалту жоспары ұзақ мерзімді қалпына келтіруге 
бағытталады және мыналарды қамтиды: баланың және отбасы 
мүшелерінің психологиялық оңалтуы (балаға тұрақты түрде 
психолог кеңесін беру, ата-анасы мен бауырларына психология- 
лық қолдау көрсету, психологиялық жарақат пен зорлық-зом-
былықтың салдарымен жұмыс істеу), қауіпсіздік сезімін қалпына 
келтіру, қоғамға бейімделуге көмектесу, қайталама жәбірлену-
дің алдын алу (қайта зорлық-зомбылықтың болмауын қамтама-
сыз ету, баланың осал тұстарымен жұмыс істеу).

Сексуалдық зорлық-зомбылықтан зардап 
шеккен БОЖЖ негізгі бағыттары

Әрбір бағыт бойынша жауапты маман тағайындалады, ол 
міндеттердің орындалуын үйлестіреді және мерзімдердің 
сақталуын қамтамасыз етеді. Жауапты мамандар хаттамаға не-
месе жұмыс жоспарына енгізіледі:

ПТЖК отырысы нәтижелері бойынша хаттама

Күні:__________________
Орны:_________________
Форматы (тікелей / онлайн)
Қатысушылар
(Т.А.Ә., лауазымы, ұйымы)
____________________________
____________________________
____________________________
Оқиғаны қараудың негізі
Ұсынылған ақпарат_______________________
Представленная информация
1. Білім беру ұйымынан:
(үлгерімі, тәртібі, сабаққа қатысуы)
2. Әлеуметтік қызметтерден:
(отбасылық жағдайы)
3. Ішкі істер органдарынан:
(бар болса)
Талқылау
Негізгі мәселелердің қысқаша тіркелуі 

_______________________________
Қабылданған шешімдер

Қосымша іс-шаралар (қажет болған жағдайда)
Оқиғаны келесі қарау күні
Қатысушылар қолдары

4-қадам.  Тергеу рәсімдері барысында баланы сүйемелдеу
 Кейс-менеджер көмектің барлық кезеңдерінде және тергеу 

әрекеттері кезінде баланы сүйемелдеуді үйлестіреді, баланың 
қауіпсіздігін, құқықтары мен мүдделерінің сақталуын қамтама-
сыз етеді және қайталама психологиялық жарақат алу қаупін 
болдырмайды.

Осы кезеңде кейс-менеджердің міндеттері:
1. Тергеу әрекеттері барысында баланың құқықтары мен заң-

ды мүдделерінің сақталуын қамтамасыз ету.
2.Баламен қайталама сұхбаттардың және түрлі мамандармен 

байланыстардың санын барынша азайту.
3.  Барлық процесс бойында балаға қауіпсіз орта қамтамасыз 

ету.
4. Құқық қорғау органдарымен өзара іс-қимыл жасау.
5. Процесс барысында баланың эмоционалдық жағдайын 

бақылау және қажетті психологиялық көмекті қамтамасыз ету.
6. Қылмыстық іс шеңберінде баптың дұрыс белгіленуін тек-

серу, қажет болған жағдайда прокурор тарапынан түзетулер ен-
гізуді немесе қосымша тергеу әрекеттерін бастамалауды ұсыну.

7. Баланы отбасы, мектеп және айналасындағы орта тара-
пынан теріс көзқарасқа ұшыраудан қорғау.

8. Тергеу мерзімдерінің сақталуын қамтамасыз ету.

Тергеу әрекеттері барысында баланы сүйемелдеу кезінде 
кейс-менеджер өзіне келесі сұрақтарды қояды:

Бала мен болжамды зорлық көрсетуші арасындағы байланыс толық 
шектелді ме? Қорғау нұсқамасы берілді ме?
Тергеу процесі барысында қайталама психологиялық жарақаттың 
алдын қалай алуға болады?
Бала үшін қауіпсіз ересек адам кім?
Қазіргі тергеу әрекеттері баланың үрейін, қорқынышын және кінә 
сезімін күшейтіп жатқан жоқ па?
Тергеу жүргізу кезінде баланың жас ерекшеліктері жеткілікті түрде 
ескеріліп жатыр ма?
«Бір байланыс» қағидасы сақталып отыр ма?

5-қадам. Баланың жағдайын мониторингілеу 
Сүйемелдеу процесі барысында кейс-менеджер баланың 

қайда екенін, оның эмоционалдық жағдайын тұрақты бақылап 
отырады, қайталама психологиялық жарақат алу қаупін қадаға-
лайды, көрсетіліп жатқан көмектің барысын бақылап, тергеу 
әрекеттері кезінде баланың құқықтары мен мүдделерінің сақта-
луын қамтамасыз етеді.

6-қадам. Құжаттау және бақылау
Кейс-менеджер баланы қорғау және жағдайды тұрақтанды-

ру үшін қабылданған барлық негізгі шаралардың орындалуын 
тіркейді.

 Зорлық-зомбылық фактісі анықталғаннан кейін 72 сағат өт-
кен соң кейс-менеджерге арналған чек-парақ.

Оқиға анықталғаннан және баланың жағдайын 
тұрақтандыруға әрі оның қауіпсіздігін қамтамасыз етуге 
бағытталған алғашқы көмек көрсетілгеннен кейінгі алғашқы 
үш тәулік аяқталған соң, кейс-менеджердің жұмысы сүйемелдеу 
режиміне өтеді. Ол ПТЖК  мүшелері тарапынан БОЖЖ 
орындалуын мониторингтеуді, сот отырыстарына қатысуды 
және баланың мүдделері мен қажеттіліктерінің ескерілуін 
қамтамасыз етуді қамтиды. Сондай-ақ, процессуалдық 
әрекеттерден кейін баланы және отбасын сүйемелдеу, соның 
ішінде психологиялық және әлеуметтік қолдау көрсету, 
баланың жағдайын тұрақты бағалау және қажет болған 
жағдайда жоспарға түзетулер енгізу жүзеге асырылады.

Баланы сот талқылаулары барысында сүйемелдеу.
Кейс-менеджер сот процесіне қатысу баланың 

психологиялық жағдайының нашарлауына әкелмеуін және 
қайталама жарақаттың алдын алуды қамтамасыз етеді.

Кейс-менеджер келесі функцияларды орындайды:
1. Баланың құқықтары мен заңды мүдделерін қорғауға 

жауапты тұлғалар мен органдар шеңберін айқындайды 
(заңды өкілдер, қорғаншылық және қамқоршылық 
органдары, прокуратура және сот органдары). Ата-анасының 
қамқорлығынсыз қалған немесе заңды өкілдер баланың 
құқықтарын қорғау міндеттерін тиісінше орындамаған 
жағдайда, баланың құқықтары мен мүдделерін қорғау 
мемлекетке, уәкілетті органдарға жүктеледі.

2. Аталған субъектілердің өз міндеттерін нақты орындауын 
бағалайды және қорғаудың жеткіліксіз немесе мүлде болмаған 
жағдайларын анықтайды.

3. Қорғау жеткіліксіз немесе мүлде жоқ болған жағдайда 
баланың құқықтарын қорғауға уәкілетті мемлекеттік 
органдарды тартуға  бастамашылық етеді.

4. Баланың қатысуымен өтетін процестік әрекеттердің 
қалай ұйымдастырылып жатқанын, заңнамада көзделген 
кепілдіктердің сақталуын қадағалайды.

5. Баланы сот отырыстарына және тергеу әрекеттері 
барысында сүйемелдейді.

Осылайша, назар шұғыл қорғаудан тұрақты оңалтуға және 
баланы әлеуметтік ортаға бейімдеуге ауысады.

2-КЕЙС. Отбасындағы баланың өмірі мен қауіпсіздігіне 
тікелей қауіп төнуі

Жағдайдың қысқаша сипаттамасы
БҚҚБ-ға екі кішкентай баланы тәрбиелеп отырған жас ана (25 

жаста) туралы ақпарат келіп түсті. Балалары: 1 жас 9 айлық және 
7 айлық қыздар.

Анасы жұмыс істемейді, жоғары білімі жоқ. Ақпарат келіп 
түскен кезде ол ауылдық жерде жайсыз тұрғын үйде тұрып 
жатқан. Бұған дейін ол некеде болған басқа қаладан оралған, 
алайда қолда бар мәліметтерге сәйкес бұл неке ресми түрде 
тіркелмеген.

Қазіргі уақытта анасы балаларымен бірге қауіпсіздік талап-
тарына сай келмейтін және қанағаттанарлықсыз жағдайда ор-
наласқан бөлмеде тұрады: бөлме суық, толыққанды ұйықтайтын 
орын жоқ, балалар анасымен бірге тамақ дайындалатын бөлме-
де ұйықтайды.

Отбасылық жағдай ананың тұрақты қолдауының болмауымен 
күрделенеді. Оның анасы мен өгей әкесі бөлек тұрады. Өгей 
әкесі алкогольді шамадан тыс тұтынады және үйіне алкогольдік  
ішімдік ішетін таныстарын жиі жинайды. Жас әйелдің айтуынша, 
ол өгей әкесінің үйіне қайтып барғысы келмейді, себебі ол жер-
де қауіпсіздік қамтамасыз етілмеген, жиі жанжалдар орын ала-
ды, алкогольдік отырыстар өткізіледі және зорлық-зомбылық 
қаупі бар. 

Ананың тек бала тууына байланысты жәрдемақысы бар. 
Тұрақты табысы, тұрғын үйі және балаларға күтім жасауда 
көмектесе алатын сенімді ересек адамы жоқ. Сонымен қатар ба-
лалар өте осал жаста: кенже қызы – ересек адамның күтіміне то-
лық тәуелді нәресте, ал үлкен қызы да тұрақты қорғауды, дұрыс 
тамақтануды, жылуды және қауіпсіз ортаны қажет етеді.

Аталған жағдай бір реттік консультациямен шектелмейді 
және толыққанды ведомствоаралық сүйемелдеуді талап етеді.

Кейс-менеджердің алғашқы 24 сағаттағы әрекеттері
Алғашқы тәулікте кейс-менеджердің міндеті – «құжаттардың 

мінсіз топтамасын» жинау емес, ең алдымен балалардың дәл 
қазіргі уақытта қауіпсіздікте екендігін немесе қауіп төніп тұрға-
нын анықтау. 

1-қадам. Сигналды тіркеу
Кейс-менеджер келіп түскен ақпаратты журналға немесе 

электрондық есепке алу жүйесіне тіркейді.

2-қадам. Тәуекел деңгейін бағалау
Бастапқы ақпаратқа сәйкес бұл кейс жоғары тәуекел дең-

гейіне жатады, себебі әңгіме екі кішкентай бала туралы болып 
отыр, олардың бірі – нәресте. Сонымен қатар қауіпсіз емес орта-
ның белгілері, тұрақты күтімнің болмауы, тұрғын үй-тұрмыстық 
қолайсыздықтар және алкогольге тәуелділік пен ықтимал зор-
лық-зомбылық орын алуы мүмкін ортаға қайта оралу қаупі бар.

Егер отбасына бару барысында балалардың суық жерде жүр-
гені, тамақсыз қалғаны, тиісті күтімнің болмағаны, агрессивті 
ересектердің жанында болғаны немесе олардың өмірі мен ден-
саулығына тікелей қауіп төндіретін жағдайларда екені анықтал-
са, тәуекел деңгейі сыни деңгейге дейін көтеріліп, шұғыл қорғау 
шаралары қабылдануы тиіс.

3-қадам. Қажетті ең аз ақпаратты жинау
Осы кезеңде кейс-менеджер терең тергеу жүргізбейді және 

ананы кінәламайды. Ол тек балалардың қауіпсіздігін бағалау 
үшін қажет ақпаратты жинайды.

4-қадам. Алғашқы тәуліктегі қауіпсіздік туралы шешім
Бастапқы ақпарат жиналғаннан кейін кейс-менеджер алдын 

ала шешім қабылдауы тиіс. 

Берілген кейсте тек телефон арқылы сөйлесумен шектелуге 
болмайды. Балалардың жасы мен өмір сүру жағдайының сипат-
тамасы оқиға орнына шығуды талап етеді. 

5-қадам. Оқиға орнына шығу және бастапқы жағдайды баға-
лау Кейс-менеджер оқиға орнына шығуды қорғаншылық ор-
гандарының өкілімен, әлеуметтік қорғау маманымен, медицина  
қызметкерімен және қажет болған жағдайда КТІБ қызмет-
керімен бірге ұйымдастырады.

Оқиға орнына шыққанда кейс-менеджер не істейді 
Кейс-менеджер алдымен анамен сабырлы түрде байланыс 

орнатады. Айыптаудан бастау маңызды емес, өйткені мұндай 
жағдайда ана көбіне абыржу, қорқыныш, ұялу және дәрмен-
сіздік күйінде болады. Егер бірден айыптау позициясы қолда-
нылса, отбасы жабылып, шынайы жағдайды жасыруы мүмкін.

Кейс-менеджер түсіндіреді: 
«Біз сізді жазалау үшін келген жоқпыз, біз балалардың  

қауіпсіздікте екенін және отбасына қандай көмек қажет екенін 
түсіну үшін келдік. Біздің міндетіміз – балаларды қорғау және 
сізге қиын жағдайдан шығуға көмектесу».

Осыдан кейін жағдайға бағалау жүргізіледі.

Шығудан кейінгі тәуекел деңгейін бағалау
Кейс-менеджер шығудан кейін тәуекел деңгейін нақтылай-

ды. Кейс-менеджер назар аударатын алаңдатарлық белгілер: 
•		 Бала 1 жасқа толмаған;
•		 Анасы екі кішкентай баламен жалғыз;
•		 Тұрақты табыстың болмауы;
•		 тұрғын үй жағдайының қанағаттанарлықсыз болуы;
•		 қауіпсіз ұйықтайтын орынның болмауы;
•		 алкогольді теріс пайдаланатын үйге қайта оралу қаупі;
•		 ананың тұрақты қолдауының болмауы;
•		 балалардың тиісті күтімсіз қалу қаупі;
•		 отбасылық ортадағы ересектер тарапынан қауіп болуы 
мүмкін.

Отбасын алғашқы 72 сағатта сүйемелдеу
1-қадам. Отбасын алғашқы 72 сағатта сүйемелдеу
1-қадам. Жағдайды тұрақтандыру
Мұндай кейсте алғашқы 72 сағат шешуші мәнге ие. Бұл уақыт-

та тек тексеру емес, ең бастысы жағдайды тұрақтандыру қажет.
72 сағат ішінде орындалатын әрекеттер:

2-қадам. Кейсті ашу
Алғашқы бағалау нәтижелері бойынша бұл жағдайды ведом-

ствоаралық сүйемелдеу кейсі ретінде ашу қажет, себебі кәме-
летке толмаған балалар үшін жоғары тәуекел бар және бірнеше 
қызметтің қатысуы талап етіледі.

3-қадам ПТЖК қалыптастыру
Балаға қатысты зорлық-зомбылық, жәбірлеу немесе қатыгез 

қарым-қатынас фактілері бар жағдайда кейс-менеджер ПТЖК 
құрады. Оның құрамы нақты жағдайдың ерекшелігіне байла-
нысты анықталады және білім беру, қорғаншылық органдары, 
құқық қорғау органдары, кәмелетке толмағандар істері жөнін-
дегі комиссия (КТІҚК), әлеуметтік қорғау, медицина, психолог 
және басқа да мамандарды қамтуы мүмкін.

ПТЖК отырысы
Алғашқы отырыста кейс-менеджер жағдайды артық егжей- 

тегжейсіз және эмоциялық бағалаусыз қысқаша баяндайды.

ПТЖК сұрақтар тізбесі:
Балалар қайда? 
Олардың тұратын жері қауіпсіз бе? 
Анасы келесі күндері күтім көрсете ала ма? 
Отбасына шұғыл материалдық көмек қажет пе? 
Уақытша орналастыру қажет пе? 
Өгей әке немесе басқа ересектер тарапынан қауіп бар ма? 
Медициналық патронаж қажет пе? 
Анаға психологиялық көмек қажет пе? 
Келесі бағалау жұмыстары қашан жүргізіледі?

4-қадам. БОЖЖ әзірлеу 
Сүйемелдеудің мақсаты – балалардың қауіпсіздігін қамта-

масыз ету, тұрмыс жағдайларын тұрақтандыру, базалық күтімді 
ұйымдастыру, ананы әлеуметтік және психологиялық көмекке 
тарту, сондай-ақ балалардың қауіпті ортаға қайта оралуының 
алдын алу.

Анамен жұмыс
Бұл кейсте ана тек «бұзушы тұлға» ретінде қарастырыл- 

мауы тиіс. Ол бір уақытта балалар үшін жауапты ересек және 
өзі де осал жағдайда тұрған адам болып табылады. Сондықтан 
кейс-менеджердің жұмысы қолдау мен бақылауды қатар қамтуы 
қажет.

Кейс-менеджер анаға сүйемелдеудің мақсаты балалардың 
қауіпсіздігін қамтамасыз ету және отбасына көмек көрсету 
екенін түсіндіреді. Сонымен қатар нақты айтылады: егер ана ба-
лаларды қауіпті ортаға қайта әкелсе, оларды қараусыз қалдырса 
немесе қауіп сақталған жағдайда көмектен бас тартса, қорған-
шылық органдары және басқа уәкілетті органдар қосылады.

Егер жағдай нашарласа 
Егер анасы өгей әкесіне қайта оралғаны анықталса, балалар 

қайтадан суық үй-жайда болса, жанында ішімдік ішетін ересек-
тер болса, анасы ұсыныстарды орындамаса немесе балалар қа-
раусыз қалса, кейс-менеджер дереу қайталама ведомствоара-
лық қарауды бастауға тиіс.

 5-қадам. Кейсті мониторингілеу
Мониторинг тұрақты түрде, формальды емес, жүйелі түрде 

жүргізілуі тиіс. Кейс-менеджер тек көмектің алынуын ғана емес, 
балалардың нақты өмірлік жағдайының өзгерген-өзгермегенін 
де бақылайды.

Осылайша, бұл жағдайда кейс-менеджердің міндеті тек тұр-
мыстық жағдайларды тексеріп, акт толтырумен шектелмейді. 
Негізгі міндет – сыртқы кедейліктің артында екі кішкентай бала 
үшін нақты қауіп бар екенін дер кезінде анықтап, ананы қауіпті 
ортаға қайта оралмауына мүмкіндік беретін қолдауды ұйымдас- 
тыру. Сонымен қатар балалардың жылу, тамақтану, күтім, меди-
циналық бақылау және қорғалуын қамтамасыз ету қажет.

Кейс тек балалар қауіпсіз ортаға орналастырылған кезде, ана 
өз жауапкершілігін түсінгенде және қажетті қолдауды алған кез-
де, сондай-ақ тәуекелдің қайталану ықтималдығы мониторинг 
арқылы төмендегені расталған жағдайда ғана нәтижелі өңдел-
ген болып есептеледі.

3-КЕЙС. Кәмелетке толмағандағы суицидтік қауіп 

Істің қысқаша сипаттамасы
БҚҚБ-ға 14 жастағы Диана есімді оқушы туралы ақпарат түсті. 
Қыз әжесімен (63 жаста) бірге тұрады. Диана 10 жаста болаған-
да, анасы алкогольмен улану салдарынан қайтыс болған. Қыз 
жиі үйінен қашып кетеді, өзінен едәуір үлкен жастармен ара-

ласады. Әжесінің денсаулық жағдайына байланысты балаға 
жеткілікті уақыт бөлуі қиын.
Мектепте Диананың достары жоқ, ол ешкіммен араласпайды, 
тұйық мінез танытады және сабаққа жиі себепсіз бармайды.
Ақпарат медициналық ұйымнан келіп түсті. Қыз мектепке 
өзімен бірге ұстара алып келген және мектептің киім ауысты-
ратын бөлмесінде тамырын кескен. Мектеп қызметкерлері 
шұғыл түрде алғашқы медициналық көмек көрсетіп, оны же-
дел медициналық мекемеге жеткізген. Онда жарақаттары-
на тігіс салынып, өзін-өзі зақымдау фактісі тіркелген. Қазіргі 
уақытта қыз ауруханада сынып жетекшісінің қасында.

Баланың алғашқы 24 сағаттағы кейс- менеджердің әрекет-
тері

1-қадам. Сигналды тіркеу. Мектептен және медициналық  
ұйымнан түскен ақпарат дереу тіркеледі, іс ресми түрде ашы-
лады.

2-қадам. Тәуекел деңгейін бағалау. Өзін-өзі жарақаттау фак-
тісі (суицидтік әрекет) анықталғандықтан, жағдай жоғары дең-
гейлі өмірге қауіп төндіретін тәуекел ретінде бағаланады.

3-қадам. Минималды қажетті ақпаратты жинау. Кейс-менед-
жер баланың өмірі мен денсаулығына тікелей қауіп бар-жоғын 
жедел бағалайды.

Бұл сұрақтар кейс-менеджерге қысқа уақыт ішінде баланың 
өмірі мен денсаулығына қауіптің бар-жоғын немесе жоқтығын 
бағалауға, сондай-ақ қандай көмек көрсетілгені туралы ақпарат 
алуға мүмкіндік береді.

Кейс-менеджер дереу баланың заңды өкілімен (әжесімен) 
байланысады, жағдай туралы хабарлайды және оның ауруха-
наға бара жатқанын анықтайды. Бала ауруханада заңды өкілін-
сіз болғандықтан, кейс-менеджер шұғыл түрде сол жерге бара-
ды.

4-қадам. Медициналық қызметкерлермен өзара іс-қимыл 
және әрекет жоспарын нақтылау

Ауруханада кейс-менеджер медициналық ұйыммен өзара 
әрекеттесіп, баланың жағдайы туралы ақпарат алады.

Кейс-менеджер суицидтік қауіп деңгейін өз бетінше бағалай 
алмайды: ол психикалық денсаулық саласындағы маманның – 
психиатрдың қорытындысына сүйенеді. 

Бұл кезеңдегі міндет – балаға медициналық көмектің ұйым- 
дастырылуы мен уақтылы көрсетілуін бақылауды жүзеге асы-
ру. Халыққа психикалық денсаулық саласында медициналық- 
әлеуметтік көмекті көрсету стандартына, сондай-ақ Қазақстан 
Республикасының кәмелетке толмағандардың репродуктивтік 
және психикалық денсаулығын қорғау бойынша медицина-
лық көмекті көрсету қағидаларына сәйкес, суицидтік әрекеттен  
кейін түскен балаға медициналық ұйым міндетті:

1.	 жағдайды белгіленген тәртіппен тіркеу;
2.	 баланың физикалық және психикалық жағдайын баға-
лау;
3.	 қажетті медициналық көмекті көрсету;
4.	 баланың жағдайына сәйкес психологиялық және  
(немесе) психиатриялық көмекті ұйымдастыру;
5.	 суицидтік қауіп деңгейін анықтау;
6.	 көмекті әрі қарай бақылау, сүйемелдеу және  
сабақтастықты қамтамасыз ету. 

 Кейс-менеджер аталған іс-шаралардың орындалуын бақы-
лайды және медициналық, білім беру және әлеуметтік қыз-
меттер арасындағы өзара іс-қимылды үйлестіреді. Қажетті 
медициналық, психологиялық немесе психиатриялық көмек-
тің көрсетілмеуі немесе тиісті деңгейде ұйымдастырылмауы 
анықталған жағдайда, кейс-менеджер:

1.	 медициналық ұйым өкілдерінен қажетті іс-шаралардың 
орындалмау себептерін нақтылайды;
2.	 баланы қажетті көмекпен қамтамасыз ету және бағыттау 



70

(маршрутизация) үшін ведомствоаралық өзара іс-қимылды өз 
бетінше бастайды (егер медициналық ұйым қажетті қызметті 
көрсете алмаса);
3.	 заңды өкілді баланың тиісті көмек алу қажеттілігі туралы 
хабардар етеді және оны алуға жәрдемдеседі.

Келгеннен кейін баланың заңды өкілі ауруханаға келгенде, 
кейс-менеджер онымен кездесіп, психикалық денсаулық сала-
сындағы мамандармен бірлесіп әрі қарайғы іс-қимыл жоспа-
рын нақтылайды.

Алдағы бірнеше күнге арналған іс-қимыл жоспарын құру 
кезінде кейс-менеджер екі негізгі факторға сүйенеді:

5-қадам. Тұрғылықты жері бойынша шығу және отбасылық 
жағдайды бағалау

Жағдай тұрақтандырылғаннан кейін кейс-менеджер мо-
бильді топпен бірлесіп, заңды өкілге алдын ала рәсімдерді өткі-
зу тәртібін түсіндіріп, үйге шығу жүргізеді.

Шығу барысында кейс-менеджер тұрғын үй-тұрмыстық 
жағдайларды тексеру актісін жасайды, сондай-ақ отбасылық 
жағдайды бағалайды. Отбасылық ортаны толық түсіну және 
дағдарыстық жағдайға дейінгі мән-жайларды нақтылау үшін 
кейс-менеджер келесі сұрақтарға сүйене алады:

Кейін кейс-менеджер мектеппен байланыс орнатып, бала-
ның үлгерімі, сабақ кезіндегі мінез-құлқы, тіркелген жәбірлеу 
жағдайлары, құрдастарымен және педагогтермен қақтығыстар 
туралы ақпарат сұрата алады.

Егер тұрғын үй-тұрмыстық жағдайды, отбасылық жағдайды 
және ведомствоаралық бағалауды талдау нәтижесінде бала-
ның өміріне, денсаулығына және әл-ауқатына қауіп төндіретін 
факторлар анықталмаса, психикалық денсаулық саласының ма-
маны стационарлық емдеуге көрсетілім жоқ деп санаса, бала 
қажетті медициналық көмек көрсетілгеннен кейін шығарылып, 
заңды өкілдің жауапкершілігіне берілуі мүмкін.

Бұл ретте келесі шарттар қамтамасыз етілуі тиіс: 

6-қадам. Барлық орындалған қадамдарды құжаттау
24 сағат өткеннен кейін кейс-менеджер орындалған іс-әре-

кеттердің тиімділігін чек-парақ арқылы бағалай отырып, 
анықтайды:



73

48–72 сағаттағы кейс-менеджердің әрекеттері
1-қадам. Баланың жағдайын мониторингтеу және медицина-

лық бағыттаудың сақталуын бақылау
Бұл кезеңде кейс-менеджер баланың қажетті психологиялық 

көмекті ала бастағанына және заңды өкілдің медициналық 
ұйым ұсынымдарын сақтап отырғанына көз жеткізуі тиіс:

2-қадам. ПТЖК қалыптастыру
Суицидтік қауіпі бар баланы сүйемелдеу шеңберінде ПТЖК 

құрамына келесі мамандар кіруі мүмкін:
ПТЖК қалыптастыру кезінде кейс-менеджер өзіне қоятын 

сұрақтар: 

ПТЖК жұмысының алғашқы күндеріндегі негізгі мақсаты – 
баланың жағдайын тұрақтандыру, қайтадан өзін-өзі зақымдау-
дың алдын алу және оның жағдайын бақылау жүйесін іске қосу.

Жұмыс жоспары бірнеше блоктан тұруы мүмкін және бала 
жағдайы тұрақтанғанға дейін әрі қайталама суицидтік әрекет 
қаупі төмендегенге дейін басымдықта қалады:

 3-қадам. Құжаттау және бақылау
Кейс-менеджер баланы қорғау және жағдайды тұрақтанды-

ру үшін қабылданған барлық негізгі шаралардың орындалуын 
тіркейді. 

Жағдай тұрақтанғаннан кейін кейс-менеджердің әрекеттері 

1-қадам. Жағдайды тереңдетілген бағалау және БОЖЖ 
(БОЖЖ – баланы оңалтудың жеке жоспары) әзірлеу

Тереңдетілген бағалау психоәлеуметтік себептерді, қауіп 
факторларын анықтауды және әрі қарай БОЖЖ әзірлеуді көз-
дейді.

Суицидтік қауіпі бар балаға арналған БОЖЖ қайталама суи-
цидтік мінез-құлықтың/өзін-өзі зақымдаудың алдын алуға, пси-
хикалық жағдайды тұрақтандыруға, әлеуметтік қызмет етуін қал-
пына келтіруге, сондай-ақ осалдық пен қауіп факторларымен 
жұмыс істеуге бағытталады. Жоспар медициналық, психологи-
ялық, отбасылық және әлеуметтік іс-шаралар кешенін қамтиды. 
Ол қауіпсіз орта қалыптастыруға, стрессті жеңудің бейімделгіш 
стратегияларын дамытуға және қорғаныш факторларын нығай-
туға бағытталған.

Берілген жағдайда БОЖЖ бағытталатын негізгі мақсатты 
нүктелерді қарастырайық.

Суицидтік әрекеті бар балаға арналған БОЖЖ-ның негізгі 
мақсатты нүктелері 

Қызметтің әрбір бағыты бойынша жауапты маман айқында-
лады. Ол міндеттердің орындалуын үйлестіреді, мерзімдердің 
сақталуын қамтамасыз етеді, сондай-ақ баланың заңды өкілі-
не ПТЖК қолдау көрсетеді (мысалы, әжесіне қыздың күтімін  
ұйымдастыруға және қажетті әлеуметтік көмекті алуға көмекте-
су жолдарын анықтайды). Жауапты мамандар хаттамаға немесе 
жұмыс жоспарына енгізіледі.

 2-қадам. Мониторинг 

Кейс-менеджер баламен, заңды өкілмен және мамандармен 
тұрақты байланыста болады, ведомствоаралық өзара іс-қимыл-
ды үйлестіреді және қажет болған жағдайда БОЖЖ-ны қайта қа-
рауды бастайды.

Бала жағдайының нашарлау белгілері, қайталама өзін-өзі 
зақымдау әрекеттері немесе қауіптің жоғарылауын көрсететін 
басқа факторлар анықталған жағдайда, жоспардан тыс жағдай-
ды бағалау ұйымдастырылады және баланың қауіпсіздігін 
қамтамасыз ету бойынша қосымша шаралар қабылданады.

Кейсті жабу негіздері:

Кейсті жабу интенсивті сүйемелдеудің аяқталуын білдіреді, 
бірақ қажет болған жағдайда психологиялық және психиатрия- 
лық көмектің жалғасуын жоққа шығармайды.

VII. Ведомствоаралық өзара іс-қимыл

Кейс-менеджмент шеңберіндегі ведомствоаралық өза-
ра іс-қимыл жүйесі – бұл қиын өмірлік жағдайда тұрған, зор-
лық-зомбылыққа, қатыгез қарым-қатынасқа, жәбірлеуге, қарау- 
сыздыққа, қанауға немесе өзге де қауіпке ұшыраған баланың 
құқықтарын, қауіпсіздігін және әл-ауқатын қамтамасыз етуге 
бағытталған мемлекеттік органдардың, ұйымдардың және ма-
мандардың үйлестірілген қызметі.

Ведомствоаралық өзара іс-қимылдың негізгі мақсаты – «бір 
бала – бір жоспар – бір жауапты тұлға» қағидаты бойынша бала 
мен отбасыға кешенді және үздіксіз көмек ұйымдастыру. Бұл 
тәсіл функциялардың қайталануын болдырмауға, қауіптерге 
уақтылы әрекет етуге және баланың мәселелерін шешу үшін 
әртүрлі қызметтердің ресурстарын біріктіруге мүмкіндік береді.

Ведомствоаралық өзара іс-қимылды үйлестіруді кейс-менед-
жер жүзеге асырады. Ол балалардың құқықтарын қорғау жүй-
есінің барлық субъектілері арасындағы байланыстырушы буын 
ретінде әрекет етеді, жағдайды сүйемелдеуді ұйымдастырады, 
іс-шаралардың орындалуын бақылайды, ақпарат алмасуды 
қамтамасыз етеді және көрсетілген көмектің нәтижесін қадаға-
лайды. 

Ведомствоаралық өзара іс-қимылдың негізгі міндеттері

Ведомствоаралық өзара іс-қимыл жүйесі келесі бағыттарға 
негізделген:

•	 тәуекел тобындағы балалар мен отбасыларды ерте 
анықтау;

•	 зорлық-зомбылық, қатыгез қарым-қатынас және жәбір-
леу фактілерін уақтылы анықтау;

Ведомствоаралық өзара іс-қимыл жүйесінің орталық 
объектісі – бала болып табылады, оның мүдделері 

мен қауіпсіздігі барлық қатысушылар үшін 
басымдық болып саналады.

•	 баланың қауіптері мен қажеттіліктерін бағалау;
•	 дағдарыстық жағдайларда шұғыл көмек ұйымдастыру;
•	 БОЖЖ әзірлеу және іске асыру;
•	 әртүрлі қызмет мамандарының әрекеттерін үйлестіру;
•	 зорлық-зомбылық пен құқықбұзушылықтың қайталануы-

ның алдын алу;
•	 бала үшін қауіпсіз ортаны қалпына келтіру;
•	 отбасыға әлеуметтік, психологиялық және құқықтық қол-

дау

Ведомствоаралық өзара іс-қимыл жүйесінің қатысушылары

Білім беру органдары мен ұйымдары
Қауіп-қатер, зорлық-зомбылық, жәбірлеу және әлеуметтік 

дезадаптация белгілерін анықтайды; уәкілетті органдарға ха-
барлайды; жағдайды бағалауға, психологиялық-педагогикалық 
сүйемелдеуге, профилактикалық жұмысқа және БОЖЖ-ны іске 
асыруға қатысады. Мектеп көбіне баланың проблемасы туралы 
алғашқы ақпарат көзі болып табылады.

Құқық қорғау органдары
Зорлық-зомбылық пен құқықбұзушылық фактілеріне әрекет 

етеді, баланың қауіпсіздігін қамтамасыз етеді, тергеу жүргізеді, 
профилактикаға және ведомствоаралық өзара іс-қимылға қа-
тысады, кәмелетке толмағандардың құқықтарының сақталуын 
бақылайды.

Денсаулық сақтау ұйымдары
Медициналық, психологиялық және психиатриялық көмек 

көрсетеді, зорлық-зомбылық белгілерін тіркейді, баланың 
жағдайын бағалауға, оңалтуға және БОЖЖ бойынша ұсы-
нымдар әзірлеуге қатысады.

Әлеуметтік қорғау органдары
Отбасын әлеуметтік сүйемелдеуді, қолдау шараларын ұсыну-

ды, әлеуметтік және оңалту көмегін ұйымдастырады, отбасылық 
жағдайды тұрақтандыруға ықпал етеді.

Прокуратура органдары
Заңнаманың сақталуын және кәмелетке толмағандардың 

құқықтарының қорғалуын қадағалайды, профилактика субъек-
тілерінің қызметін үйлестіреді.

Сот органдары
Баланың құқықтарын қорғау істерін қарайды, қорғау шара-

лары туралы шешім қабылдайды және процессуалдық кепілдік-
тердің сақталуын қамтамасыз етеді.

Психологиялық қызметтер
Бала мен отбасына диагностика жүргізеді, дағдарыстық 

кеңес береді, психокоррекциялық және оңалту жұмыстарын 
орындайды.

ҮЕҰ (үкіметтік емес ұйымдар)
Дағдарыстық, әлеуметтік, психологиялық және құқықтық 

көмек көрсетеді, зорлық-зомбылықтың алдын алуға және отба-
сын сүйемелдеуге қатысады.

Ведомствоаралық өзара іс-қимылдың формалары
•		 ақпарат алмасу; 
•		 ведомствоаралық кеңестер; 
•		 бірлескен шығулар; 
•		 БОЖЖ әзірлеу және іске асыру; 
•		 баланың жағдайын бірлесіп мониторингтеу; 
•		 шұғыл әрекет ету; 
•		 бірлескен қорытындылар мен ұсынымдар дайындау. 

Кейс-менеджердің рөлі
Кейс-менеджер бала мен отбасын сүйемелдеуді үйлестіреді: 

жағдайды бағалауды ұйымдастырады, ведомствоаралық өзара 
іс-қимылды қамтамасыз етеді, БОЖЖ әзірлеу мен іске асыруды 
жүргізеді, іс-шаралардың орындалуын бақылайды, жағдайды 
мониторингтейді және сүйемелдеуді құжаттайды.

Тиімді ведомствоаралық өзара іс-қимыл қауіп-қатерлерді 
уақтылы анықтауды, бала мен отбасыға кешенді көмекті, қайта-
лама зорлық-зомбылықтың алдын алуды және кәмелетке тол-
мағандардың құқықтарын қорғауды қамтамасыз етеді.



82

VIII. Қосымшалар
Кейс-менеджерге арналған құжат үлгілері

1.	 Балалар туралы сигналды тіркеу нысаны
Сигнал / хабарламаны тіркеу журналы

2.	 Алғашқы жағдайды бағалау картасы 
•	Бағалау жүргізілген күні: ____________________
•	Баланың ТАӘ: ______________________________
•	Жасы: _____________________________________
•	Тұрғылықты мекенжайы: ______________________
•	Бағалауға негіз болған жағдай: ______________
•	Кім хабарлады: _____________________________ 

Жағдайдың қысқаша сипаттамасы 
____________________________________________________________

Анықталған қауіп-қатерлер
•	 Зорлық-зомбылық
•	 Жәбірлеу
•	 Қараусыз қалу
•	 Суицидтік қауіп
•	 Қатыгез қарым-қатынас
•	 Отбасындағы қолайсыз жағдай
•	 Басқа ______________________________________

Қауіп деңгейі
•	 Жоғары
•	 Орташа
•	 Төмен

Шұғыл шаралар
____________________________________________________________

Кейс-менеджер: ____________________ 
Қолы: __________________________

3. Баланың сүйемелденуіне және деректерді өңдеуге 
келісім

КЕЛІСІМ 
баланы сүйемелдеу және ведомствоаралық өзара іс-қимыл 
туралы
Мен, ____________________________________________,
(заңды өкілдің ТАӘ)
келесіге келісім беремін:
• баланы көпсалалы мамандар тобымен сүйемелдеуге;
• білім беру, денсаулық сақтау, әлеуметтік қорғау және басқа да 
субъектілердің өзара іс-қимылына;
• Қазақстан Республикасының заңнамасы шеңберінде дербес 
деректерді өңдеуге.

Баланың ТАӘ: _____________________________
Күні: ___________________________________
Қолы: _________________________________

4. Баланы оңалтудың жеке жоспары (БОЖЖ)
Баланың ТАӘ: ____________________________
Істі ашу күні: ____________________
Сүйемелдеу мерзімі: _____________________

Ведомствоаралық өзара іс-қимыл жүйесінің негізгі бағытта-
ры

•	Психологиялық көмек
•	Медициналық көмек
•	Әлеуметтік көмек
•	Құқықтық көмек
•	Отбасылық сүйемелдеу
•	Психологиялық-педагогикалық сүйемелдеу
•	Міндетті мониторинг

Кейс-менеджер: ____________________ 
Қолы: __________________________

Әрбір іс-шараға қойылатын талаптар 
•	Әрбір іс-шарада келесі элементтер болуы тиіс:
•	нақты мақсат
•	мерзім
•	жауапты тұлға
•	күтілетін нәтиже
•	орындалуын тексеру тәсілі

5. ПТЖК отырысының хаттамасы
Күні: ____________________
Өткізілген орны: _____________

Қатысушылар:
___________________________

Қаралған жағдай:
____________________________

Анықталған қауіп-қатерлер:
___________________________

Қабылданған шешімдер:

6. Сүйемелдеуді мониторингтеу нысаны

Іс жағдайын мониторингтеу парағы
Лист мониторинга случая
Баланың Т.А.Ә.: __________________________
Мониторинг күні: _______________________
Қорытындылар және ұсынымдар:
________________________________________________

7. Сүйемелдеуді аяқтау актісі
Баланың Т.А.Ә.: ____________________________
Істі ашу күні: ____________________
Аяқталу күні: ________________________

Сүйемелдеуді аяқтау негіздері:
Қауіп деңгейінің төмендеуі
БОЖЖ-ның орындалуы
Отбасылық жағдайдың тұрақтануы
Басқа қызметке жолдау
Басқа __________________________________

Сүйемелдеудің нәтижелері:
____________________________________________
Көпсалалы команданың шешімі:
_______________________________________

Кейс-менеджер ____________________ 
Қолы  __________________________

Қорытынды бағалау:
85–100 – жоғары тиімділік
70–84 – жеткілікті деңгей
50–69 – төмен тиімділік

<50 – тиімсіз

8. Кейс-менеджер қызметін бағалау KPI-матрицасы

